პროექტი

საქართველოს მთავრობის 
დადგენილება N

2021 წელი                                                                                                                 ქ. თბილისი
„სოციალურად დაუცველი მოსახლეობის მიერ მოხმარებული ელექტროენერგიის ღირებულების ნაწილობრივი სუბსიდირების შესახებ“ საქართველოს მთავრობის 2015 წლის 30 ივლისის №381 დადგენილებაში 
ცვლილების შეტანის თაობაზე

მუხლი 1. „ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, „სოციალურად დაუცველი მოსახლეობის მიერ მოხმარებული ელექტროენერგიის ღირებულების ნაწილობრივი სუბსიდირების შესახებ“ საქართველოს მთავრობის 2015 წლის 30 ივლისის №381 დადგენილებაში (www.matsne.gov.ge; 03/08/2015; 280120000.10.003.018767) შეტანილ იქნეს ცვლილება და დადგენილების:
1. სათაური და პრეამბულა  ჩამოყალიბდეს შემდეგი რედაქციით:
„სოციალურად დაუცველი მოსახლეობის მიერ მოხმარებული ზოგიერთი კომუნალური მომსახურების ღირებულების ნაწილობრივი სუბსიდირების შესახებ“ 
„საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-5 მუხლის შესაბამისად და „სახელმწიფო შესყიდვების შესახებ“ საქართველოს კანონის პირველი მუხლის 31 პუნქტის „გ“ ქვეპუნქტის გათვალისწინებით, ელექტროენერგიის და სასმელი წყლის/წყალარინების სამომხმარებლო ტარიფის ზრდასთან დაკავშირებით საქართველოს მთავრობა ადგენს:

2. პირველი და 11 მუხლები ჩამოყალიბდეს შემდეგი რედაქციით:

„მუხლი 1. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული სსიპ – სოციალური მომსახურების სააგენტოს (შემდგომში – სააგენტო) მიერ ადმინისტრირებად „სოციალურად დაუცველი ოჯახების მონაცემთა ერთიან ბაზაში“ რეგისტრირებული იმ ოჯახებისათვის (გარდა ქალაქ თბილისის მუნიციპალიტეტის ადმინისტრაციულ საზღვრებში რეგისტრირებული სოციალურად დაუცველი ოჯახებისა), რომელთა სოციალურ-ეკონომიკური მდგომარეობის მაჩვენებელი სარეიტინგო ქულა ტოლია ან ნაკლებია 70 000-ზე (შემდგომში – სოციალურად დაუცველი ოჯახები),  მოხმარებული ელექტროენერგიისთვის, დახმარების სახით განხორციელდეს სუბსიდირება შემდეგი პირობებით:
ა) თუ სოციალურად დაუცველი ოჯახები 2021 წლის იანვრისა და თებერვლის თვეში (თითოეული თვისათვის) (ელექტროენერგიის განაწილების ლიცენზიანტის მიერ გაცემულ შესაბამისი თვის ქვითარში მითითებული აღრიცხვის პერიოდში) მოიხმარენ 200 კილოვატ/საათზე მეტ ელექტროენერგიას, მაგრამ არაუმეტეს 301 კილოვატ/საათისა, მოხმარებული ელექტროენერგიისთვის, დახმარების სახით განხორციელდება, 2015 წლის ივლისის თვეს მოქმედ ელექტროენერგიის სამომხმარებლო ტარიფსა და 2020 წლის დეკემბრის თვეში შესაბამისი საფეხურის მოქმედ ელექტროენერგიის სამომხმარებლო ტარიფს შორის სხვაობის სუბსიდირება;
ბ) თუ სოციალურად დაუცველი ოჯახები, 2021 წლის იანვრის, თებერვალის, მარტის, აპრილის, მაისისა და ივნისის თვეებში (თითოეული თვისათვის) (ელექტროენერგიის განაწილების ლიცენზიანტის მიერ გაცემულ შესაბამისი თვის ქვითარში მითითებული აღრიცხვის პერიოდში), მოიხმარენ 302 კილოვატ/საათი ან მეტი მოცულობის ელექტროენერგიას, თითოეულ თვეს (ელექტროენერგიის განაწილების ლიცენზიანტის მიერ გაცემულ შესაბამის თვის ქვითარში მითითებული აღრიცხვის პერიოდში) მოხმარებული ელექტროენერგიისთვის, დახმარების სახით განხორციელდება, 2015 წლის ივლისის თვეს მოქმედ ელექტროენერგიის სამომხმარებლო ტარიფსა და საანგარიშო თვეში (ელექტროენერგიის განაწილების ლიცენზიანტის მიერ გაცემულ შესაბამის თვის ქვითარში მითითებული აღრიცხვის პერიოდში) მოქმედ ელექტროენერგიის სამომხმარებლო ტარიფს შორის სხვაობის სუბსიდირება;
გ) თუ სოციალურად დაუცველი ოჯახები, 2021 წლის ივლისის, აგვისტოს, სექტემბრის, ოქტომბრის, ნოემბრისა და დეკემბრის თვეებში (თითოეული თვისათვის) (ელექტროენერგიის განაწილების ლიცენზიანტის მიერ გაცემულ შესაბამისი თვის ქვითარში მითითებული აღრიცხვის პერიოდში), მოიხმარენ 302 კილოვატ/საათი ან მეტი მოცულობის ელექტროენერგიას და სარგებლობენ უნივერსალური მომსახურებით, თითოეულ თვეს (ელექტროენერგიის განაწილების ლიცენზიანტის მიერ გაცემულ შესაბამის თვის ქვითარში მითითებული აღრიცხვის პერიოდში) მოხმარებული ელექტროენერგიისთვის, დახმარების სახით განხორციელდება, 2015 წლის ივლისის თვეს მოქმედ ელექტროენერგიის სამომხმარებლო ტარიფსა და საანგარიშო თვეში (ელექტროენერგიის განაწილების ლიცენზიანტის მიერ გაცემულ შესაბამის თვის ქვითარში მითითებული აღრიცხვის პერიოდში) ელექტროენერგიის უნივერსალური მომსახურების მიწოდების ტარიფის შორის სხვაობის სუბსიდირება;
დ) თუ სოციალურად დაუცველი ოჯახები, 2021 წლის ივლისის, აგვისტოს, სექტემბრის, ოქტომბრის, ნოემბრისა და დეკემბრის თვეებში (თითოეული თვისათვის) (ელექტროენერგიის განაწილების ლიცენზიანტის მიერ გაცემულ შესაბამისი თვის ქვითარში მითითებული აღრიცხვის პერიოდში), მოიხმარენ 302 კილოვატ/საათი ან მეტი მოცულობის ელექტროენერგიას შეისყიდის თავისუფალ მიმწოდებელთან დადებული მიწოდების ხელშეკრულების საფუძველზე და გაწეული მომსახურების საფასური აღემატება 2015 წლის ივლისის თვეს მოქმედ ელექტროენერგიის სამომხმარებლო ტარიფს, ელექტროენერგიისთვის, დახმარების სახით განხორციელდება შესაბამისი სხვაობის სუბსიდირება. 

მუხლი 11. 
1. იმ სოციალურად დაუცველ ოჯახებისათვის, რომლებიც „სოციალურად დაუცველი ოჯახების მონაცემთა ერთიან ბაზის“ მიხედვით ცხოვრობენ ქალაქ თბილისში, ქალაქ რუსთავში ან ქალაქ მცხეთაში, რომლებიც 2021 წლის იანვრისა და თებერვლის თვეში (თითოეული თვისათვის) კანონმდებლობის შესაბამისად, ელექტროენერგიის განაწილების, სასმელი წყლის/წყალარინების, დასუფთავების მომსახურებისა და შესაბამისი საფასურის/მოსაკრებლის გადახდას ახორციელებენ ადმინისტრირების ერთიანი ინტეგრირებული და კოორდინირებული სისტემის მეშვეობით და საანგარიშო თვეში (კომპანიის მიერ გაცემულ შესაბამის თვის ქვითარში მითითებული აღრიცხვის პერიოდში) მოიხმარენ 201 კილოვატ/საათს ან მეტი მოცულობის ელექტროენერგიას, დახმარების სახით განხორციელდება სასმელი წყლის/წყალარინების საფასურის სუბსიდირება.
2. 2021 წლის მარტის თვიდან დეკემბრის თვის ჩათლით (თითოეული თვისათვის) სოციალურად დაუცველი ოჯახებისათვის, რომლებიც „სოციალურად დაუცველი ოჯახების მონაცემთა ერთიან ბაზის“ მიხედვით ცხოვრობენ ქალაქ თბილისში, ქალაქ რუსთავში ან ქალაქ მცხეთაში, დახმარების სახით განხორციელდება სასმელი წყლის/წყალარინების საფასურის სუბსიდირება.“;

3. მე-2, მე-3, მე-4 და მე-5 მუხლები ჩამოყალიბდეს შემდეგი რედაქციით:

„მუხლი 2.
 „სახელმწიფო შესყიდვების  შესახებ“ საქართველოს კანონის პირველი მუხლის 31 პუნქტის „გ“ ქვეპუნქტის გათვალისწინებით, ელექტროენერგიის და სასმელი წყლის/წყალარინების სუბსიდირების მიზნით, თანხის გადარიცხვა შესაბამის ლიცენზიატზე არ წარმოადგენს ხსენებული კანონით გათვალისწინებულ სახელმწიფო შესყიდვას და, შესაბამისად, საანგარიშგებო თვის ელექტროენერგიის და/ან სასმელი წყლის/წყალარინების საფასურის ანაზღაურება (სუბსიდირება), განხორციელდეს სააგენტოსა და შესაბამის ლიცენზიანტთან არსებული შეთანხმების/მოლაპარაკების შესაბამისად.

მუხლი 3. 
1. ამ დადგენილებით მოსარგებლე სოციალურად დაუცველი ოჯახების მონაცემები ურთიერთშეთანხმებული ფორმატით მიეწოდება შესაბამის ელექტროენერგიის განაწილების ლიცენზიანტს და სასმელი წყლის/წყალარინების განაწილების ლიცენზიანტს, რომელიც საკუთარი პასუხისმგებლობით უზრუნველყოფს სუბსიდიის ოდენობის გაანგარიშებას და ასანაზღაურებელი თანხის (სუბსიდიის ოდენობის) თაობაზე სააგენტოსათვის მოთხოვნის გაგზავნას. სააგენტო არ არის უფლებამოსილი,  მოახდინოს ამ მუხლის თანახმად მიწოდებული მონაცემების (ასანაზღაურებელი თანხის) სისწორის შემოწმება ან რაიმე სახის კორექტირება.
2. დადგენილების 11 მუხლის პირველი პუნქტით გათვალისწინებული სუბსიდიის გაცემისათვის სააგენტო, სოციალურად დაუცველი ოჯახების მონაცემებს თავდაპირველად უგზავნის სასმელი წყლის/წყალარინების განაწილების ლიცენზიანტს, რომელიც განსაზღვრავს იმ აბონენტებს, რომლებიც კანონმდებლობის შესაბამისად, ელექტროენერგიის განაწილების, სასმელი წყლის/წყალარინების, დასუფთავების მომსახურებისა და შესაბამისი საფასურის/მოსაკრებლის გადახდას ახორციელებენ ადმინისტრირების ერთიანი ინტეგრირებული და კოორდინირებული სისტემის მეშვეობით, მიღებული მონაცემები ეგზავნება შესაბამის ელექტროენერგიის განაწილების ლიცენზიანტს, საანგარიშო თვეში მოხმარებული ელექტროენერგიის მოცულობის (201 კილოვატ/საათი ან მეტი) დადგენის მიზნით და საბოლოოდ მიღებულ მონაცემებს სააგენტო შემდგომ უგზავნის სასმელი წყლის/წყალარინების განაწილების ლიცენზიანტს.

მუხლი 4. 
ამ დადგენილების შესაბამისად, სოციალურად დაუცველი ოჯახებისათვის ელექტროენერგიის და/ან სასმელი წყლის/წყალარინების სუბსიდიით სარგებლობის წესი და პირობები საჭიროების შემთხვევაში, დამატებით განისაზღვრება საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ინდივიდუალურ ადმინისტრაციულ-სამართლებრივი აქტით.

მუხლი 5.
ამ დადგენილებით განსაზღვრული ელექტროენერგიის და სასმელი წყლის/წყალარინების სუბსიდიის დაფინანსება განხორციელდეს შესაბამისი წლის სახელმწიფო ბიუჯეტით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის გამოყოფილ ასიგნებათა ფარგლებში.“.

მუხლი 2. დადგენილება ამოქმედდეს გამოქვეყნებისთანავე და გავრცელდეს 2021 წლის 1 იანვრიდან წარმოშობილ ურთიერთობებზე. 

პრემიერ-მინისტრი                                                            გიორგი გახარია 




განმარტებითი ბარათი

„სოციალურად დაუცველი მოსახლეობის მიერ მოხმარებული ელექტროენერგიის ღირებულების ნაწილობრივი სუბსიდირების შესახებ“ საქართველოს მთავრობის 2015 წლის 30 ივლისის №381 დადგენილებაში 
ცვლილების შეტანის თაობაზე“ საქართველოს მთავრობის 
დადგენილების პროექტზე

ინფორმაცია პროექტის შესახებ
დადგენილების პროექტის მომზადება განპირობებულია შემდეგი გარემოებით:

საქართველოს ენერგეტიკისა და წყალმომარაგების მარეგულირებელი ეროვნული კომისიის მიერ 2021  წლიდან გაიზარდა ელექტროენერგიისა და წყალმომარაგების ტარიფები (რიგ ქალაქებში). საქართველოში ახალი კორონავირუსის პანდემიით გამოწვეული სოციალურ-ეკონომიკური მდგომარეობის გაუარესების გამო, საქართველოს მთავრობის გადაწყვეტილების შესაბამისად, „კომუნალური გადასახადების სუბსიდირების წესისა და პირობების დამტკიცების შესახებ“ საქართველოს მთავრობის 2020 წლის 30 ოქტომბრის  N655 დადგენილების საფუძველზე, განხორციელდა მოსახლეობის კომუნალური გადასახადებისა და მოსაკრებლების სუბსიდირება. აღნიშნული დადგენილება მოიცავს მათ შორის სოციალურად დაუცველ ოჯახებსაც, თუმცა გამომდინარე იქიდან, რომ სოციალურად დაუცველი ოჯახებისათვის, რომელთა სარეიტინგო ქულა ტოლია ან ნაკლებია 70 000-ზე 2015 წლიდან ხორციელდებოდა ელექტროენერგიის მომატებული ტარიფის სუბსიდირება, მიზანშეწონილად იქნა მიჩნეული იმ სოციალურად დაუცველ ოჯახებისთვის თუ ისინი 2021 წლის იანვრისა და თებერვლის თვეში (თითოეული თვისათვის) მოიხმარენ 200 კილოვატ/საათზე მეტ ელექტროენერგიას, მაგრამ არაუმეტეს 301 კილოვატ/საათისა, მოხმარებული ელექტროენერგიისთვის, დახმარების სახით განხორციელდეს არა 2020 წელს არსებული, არამედ 2015 წლის ივლისის თვეს მოქმედ ელექტროენერგიის სამომხმარებლო ტარიფსა და 2020 წლის დეკემბრის თვეში შესაბამისი საფეხურის მოქმედ ელექტროენერგიის სამომხმარებლო ტარიფს შორის სხვაობის სუბსიდირება, ხოლო იმ შემთხვევაში თუ ისინი 2021 წლის იანვრის, თებერვალის, მარტის, აპრილის, მაისისა და ივნისის თვეებში (თითოეული თვისათვის) მოიხმარენ 302 კილოვატ/საათი ან მეტი მოცულობის ელექტროენერგიას, დახმარების სახით განხორციელდეს 2015 წლის ივლისის თვეს მოქმედ ელექტროენერგიის სამომხმარებლო ტარიფსა და საანგარიშო თვეში მოქმედ ელექტროენერგიის სამომხმარებლო ტარიფს შორის სხვაობის სუბსიდირება. 
გარდა ამისა, ქ. თბილისში, ქ. რუსთავში და ქ. მცხეთაში განხორციელდა სასმელი წყლის/წყალარინების ტარიფის ზრდა. შესაბამისად, მიზანშეწონილია ამ სამ ქალაქში სოციალურად დაუცველი ოჯახებისათვის, რომელთა სარეიტინგო ქულა ტოლია ან ნაკლებია 70 000-ზე აუნაზღაურდეთ სასმელი წყლის/წყალარინების საფასური. 

[bookmark: _GoBack]ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს „ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.
ბავშვის უფლებრივ მდგომარეობაზე სამართლებრივი აქტის ზეგავლენის შეფასება
პროექტის მიღების შემთხვევაში სოციალურად დაუცველი ოჯახები, მათ შორის ბავშვიანი ოჯახები ისარგებლებენ კომუნალური სუბსიდირებით. 
პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტის განხორციელებისთვის საჭირო ღონისძიებები დაფინანსდება შესაბამისი წლის სახელმწიფო ბიუჯეტით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის გამოყოფილი ასიგნებებიდან.
პროექტის მოსალოდნელი შედეგები
სოციალურად დაუცველი ოჯახებისათვის, რომელთა სარეიტინგო ქულა ტოლია ან ნაკლებია 70 000-ზე განხორციელდება ელექტროენერგიის გაზრდილი ტარიფის სუბსიდირება და ქ. თბილისში, ქ. რუსთავში და ქ. მცხეთაში ანაზღაურდება სასმელი წყლის/წყალარინების საფასური.
პროექტის განხორციელების ვადები
დადგენილება ამოქმედდება გამოქვეყნებისთანავე და გავრცელდება 2021 წლის 1 იანვრიდან  წარმოშობილ ურთიერთობებზე, ვინაიდან სწორედ ამ პერიოდიდან გაიზარდა ელექტროენერგიისა და სასმელი წყლის/წყალარიების ტარიფი. ამასთან, სუბსიდირება გაგრძელდება 2022 წლის 1 იანვრამდე. 
პროექტის ავტორი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო. 



